
L-UMILTA HI VERITA FIR-RELAZZJONIJIET

Xi snin ilu giet ricerka f’idejja li kienet saret fl-Istati Uniti tal-Amerika. Fost 1-ohrajn fil-
konkluzjonijiet taghha nstab illi fi Stat zghir fl-Amerika kien hemm l-ingas depressjoni, kien
hemm l-inqas mard terminali, 1-inqas diffikultajiet bejn il-genituri u t-tfal u fl-iskola, u inqas
problemi anki ekonomici. Meta l-istudjuzi marru jfittxu r-raguni ghalfejn kien hemm dan,
sabu li f’dan I-Istat il-familja kienet b’sahhitha hafna.

Illum geghdin niccelebraw il-Qtugh ir-Ras ta’ Gwanni 1-Battista. Imma aktar mill-qtugh ir-
ras, aktar mill-att fih innifsu, qeghdin niccelebraw lil xi hadd illi ta hajtu ghat-tishih tal-
familja, ghall-valuri l-iktar importanti tal-bniedem. I1-Qari li smajna — l-Ewwel Qari minn
Geremija (1:17-19) u t-Tieni Qari mit-Tieni Ittra ta’ San Pawl lil Timotju (4:1-8) — kollu
kemm hu jinsisti biex ahna nghidu l-verita. Lil Geremija Alla jghidlu: ‘Tibzax minnhom ghax
inkella nbezzghek jien quddiemhom; u ‘naghmlek belt fortizza, kolonna tal-hadid, hajt tal-
bronz, naghtik il-qawwa biex tghid il-verita’. L-istess San Pawl lil Timotju jghidlu: ‘Wissi,
widdeb, canfar, fi Zmienu barra minn zZmienu’, u sahansitra jasal biex jghidlu li ghad jigi
zmien illi 1-verita li jxandar hu jgisuha bhala hrejjef u 1-hrejjef jibdew jinzlu gharkupptejhom
u jadurawhom. Forsi geghdin nghixu f’dan iz-zmien!

L-ebda familja ma hi perfetta

[1-familja hi importanti ghax minnha tiddependi s-serenita tal-qalb tal-bniedem, kemm inkunu
fil-paci jew le, kemm inkunu sew jew le. Ahna nkunu sew jew le dagskemm nitwieldu, nikbru
u nghixu f’ambjent 1i jaghtina 1-konvinzjoni illi ahna mahbubin u 1-kapacita 1i nhobbu. Din
hija s-serenita: ma jaghtuhilniex il-flus, ma taghtihilniex il-proprjeta, ma taghtihilniex il-
pozizzjoni, imma taghtihielna ¢-certezza illi ahna nitwieldu, nikbru u jekk Alla jrid nghixu u
nibgghu fiha: illi ahna mahbubin, ahna ta’ min ihobbna. Il-problema I-kbira taghna, li
ddejjagna u tmarradna, hi l-mistogsija: ‘Imma jien ta’ min ihobbni jew le?’. U minhabba f’din
il-mistogsija kultant naghmlu hafna trampi u kummiedji.

Issa intom tafu iktar minni illi 1-hajja tal-familja mhix ward u zahar, imma fiha d-diffikultajiet
u l-problemi taghha. Inkunu ghomja u ma nkunux ta’ veru jekk nghidu illi tezisti xi tip ta’
familja li m’ghandhiex diffikultajiet jew problemi. Inkunu nidhku bina nfusna. U allahares xi
hadd minna jidhol ghaz-zwieg bl-idea illi issa dagshekk problemi, li issa mhux se jkun hemm
iktar diffikultajiet. B’xorti hazina din hija illuzjoni, idea zbaljata illi llum hafna miz-zghar
taghna jidhlu ghaliha. ‘Kelli hafna problemi meta kont id-dar ma’ missieri u ommi, dejjem
jiggieldu; mela nfittex li nitlag mid-dar, insib tfajla li nhobbha u li thobbni, biex ma jkollniex
iktar problemi’... Jekk jien nitlag b’din l-idea, mal-ewwel problema li se jkolli fid-dar, x’se
naghmel? Ha nghidilha ‘sahha’ lill-mara, lir-ragel tieghi, ghax tlaqt bl-idea illi jien mhux se
jkolli diffikultajiet u problemi fid-dar.

Allura meta San Gwann Battista lil Erodi kien jghidlu li ma jistax izzommha ghandu lill-mara
ta’ huh (Mk 6:17-29) — fi kliem iehor, ‘int hu hsieb il-mara tieghek u halli lil huk jiehu hsieb
il-mara tieghu’ — x’kien qieghed jghidlu? X’jigifieri niehdu hsieb xulxin? X’jigifieri nahdmu
u nistinkaw biex il-familja taghna tkun verament bejta li taghti pac¢i u mhabba lil kull membru
li hemm fiha, lil kull persuna li taghmel parti minnha?



Ma nistax nippretendi li fi ftit hin nitkellem maghkom dwar kif ghandna nahdmu u nistinkaw
biex insahhu I-familji taghna. Imma jixraq li xi affarijiet zghar nghiduhom illejla, b’mod
specjali ghal dawk il-familji li ghaddejjin minn maltempati, minn diffikultajiet, minn
problemi.

Mela l-ewwel riflessjoni importanti li semmejna hija din: m’hemm l-ebda familja perfetta. II-
familji huma konkreti, maghmula min-nies tad-demm u I-laham. Ahna nghidu li anki 1-
imsaren ikollhom fuq xiex igorru, ahseb u ara n-nies! Allura se jkun hemm kunflitti bejnietna.
Imma liema huma dawk l-atteggjamenti, dispozizzjonijiet u virtujiet li ahna rridu nistinkaw u
nahdmu hafna fughom biex ir-relazzjoni fil-familja mhux tiddghajjef u jigrilha bhalma gralha
r-relazzjoni bejn Erodi u martu u Filippu u martu, imma tissahhah?

L-umilta

L-ewwel u gabel kollox hemm bzonn nikbru lkoll kemm ahna f’dik li nghidulha l-umilta; jew
kelma ohra flok l-umilta, li inqas tbezza’, hi l-kelma verita. L-umilta hija verita. X’jigifieri
umilta? Il-kelma umilta gejja minn kelma bil-Latin humus, li tfisser demel. U minn hemm
gejja l-kelma bniedem, uman. Issa tghiduli: ‘Ahna dagshekk baxxi, dagshekk ’1 isfel?’. Le,
m’ahniex dagshekk ’1 isfel, ghax ahna ghandna I-Ispirtu ta’ Alla fina; imma dik il-parti baxxa
taghna, dik ma rridux ninsewha. Irridu nkunu konvinti illi ahna dghajfin, irridu nitilqu minn
dik il-konvinzjoni li kollha kemm ahna dghajfin. Ghax meta jien ma nimliex rasi, meta jien
inkun naf lili nnifsi u sakemm kapaci nasal, jigifieri d-dghufijiet tieghi, allura 1-ewwel u gqabel
kollox nogghod hafna attent biex ma nittarrafx, biex jekk jien tagbizli hafna, meta nhoss ir-
riefnu gej, jien nara kif naghmel: jew nohrog ’il barra, jew nipprova nikkalma ftit, jew
nitbieghed. Ghax naf lili nnifsi u l-esperjenza ghallmitni illi jekk jien ma ma nigbidx il-
brejkijiet, ser inkisser, se naghmel il-hsara. Allura l-umilta, il-verita, titlobni biex jien
nogghod attent fuqi nnifsi.

L-umilta lili tghinni wkoll naccetta li 1-iehor kapaci jizbalja bhali. Hafna drabi jigrilna li meta
l-iehor jaghmel zball, holl xaghrek u gib iz-zejt! Ma nahfirlu jew ma nahfrilha qatt! U
minghalija li nkun ged naghmel sew ma nahfirlux jew ma nahfrilhiex. Meta jien ma nahfirx
lil min jizbalja, b’mod specjali fil-familja, minghajr ma nghajjat, inkun qgieghed nghid f’qalbi:
‘Jien zgur mhux ha naghmel bhal dan, jien zgur mhux se nizbalja gatt, jien zgur li 1-persuna li
ghandi quddiemi mhux ser inweggaghha qatt’. Xi haga li ma tistax tkun!

Ghalhekk I-umilta hija I-verita! Jekk jien minghalija li 1-iehor biss iweggaghni u jien gatt ma
nweggghu, jien m’iniex veru, m’iniex vera mieghi nnifsi. Jien gieghed nistahba xi mkien.
Jien ged nghatti d-dghufijiet u l-izbalji tieghi. Allura I-umilta hi tant importanti ghax tghinna
biex minflok naghlqu u narmu kollox, meta xi hadd jizbalja, nghidu: ‘Mela inti dghajjef u
jiena dghajfa, mela ahna dghajfin it-tnejn; ejja nippruvaw nikbru flimkien fl-a¢cettazzjoni ta’
xulxin, fl-imhabba ta’ xulxin, fl-ghotja taghna lil xulxin’. U dan hu li jaghtina l-paci.

Jien nahseb li ged nitkellem ma’ nies li ghandhom hafna esperjenza, forsi iktar minni. Imma
hafna miz-zghar taghna, forsi hafna minna, b’xorti hazina mmorru bl-idea illi jekk jien
ghalaqt kapitlu u ftaht iehor, jekk jiena ghalaqt ma’ xi hadd u se niftah ma’ xi hadd iehor, issa
dak il-kapitlu kien f’dinja ohra, dak mhux se jibga’ jezisti. Kemm inkunu zbaljati meta
nahsbu hekk! Kemm immorru Zzmer¢ meta minghalina li issa l-passat spicca u ghadda! Il-
passat jaghmel parti minn hajjitna u nibqghu ngorruh, nibqghu nghixuh, u jekk ma
nogoghdux attenti kif nittrattaw mieghu u kif nirrikonc¢iljaw ruhna mieghu, itaggalna aktar
milli konna mtaqqla meta konna go fih. Hija l-esperjenza din. Ghalhekk I-umilta!



Ir-relazzjoni ma’ Gesu

It-tieni parir li nixtieq inhallilkom illejla huwa li jkollkom relazzjoni mal-persuna ta’ Ges.
Hija r-relazzjoni mal-persuna ta’ Gest li kull membru tal-koppja u tal-familja jkollu, illi gisha
t-termometru li jurik jekk ghandekx deni jew le. Imma mhux biss! Hija l-vitamina, il-qawwa,
l-energija li tghinna nhobbu, nahfru, nergghu nibdew, naccettaw il-persuna dghajfa li hemm
quddiemna u I-persuna dghajfa taghna stess.

Hija din ir-relazzjoni ma’ Gesu li b’xorti hazina fi Zmienna geghdin nittraskuraw, ghax qed
ingisuha bhala xi haga Zejda. U jahasra qeghdin immorru nfittxu s-soluzzjoni f’affarijiet li
jikkumplikaw hajjitna minflok isolvuhielna. Jekk jien ghamilt ghomri nahdem ghall-flus u hu
ghamel ghomru jahdem ghall-flus, u spi¢cajna mifrudin minn xulxin, dawk il-flus li ahna
hdimna ghalihom u hsibna li se jsalvawna u se jsalvaw ir-relazzjoni, 1-imhabba ta’ bejnietna,
il-familja, dawn jispi¢¢aw biex iktar jindannawna meta nigu biex kulhadd imur ghal rasu. U
dak li minghalik se jghinek biex issolvi, ikissrek.

Hija l-persuna ta’ Gesu, ir-relazzjoni taghna mieghu, is-smigh tal-Kelma — li sahaq tant fugha
San Pawl ma’ Timotju — li lilna jpogguna f’postna, jghinuna nindunaw fejn qeghdin fil-
kwadru. Wara li tmur ir-rabja, wara li jmorru dawk l-emozzjonijiet ta’ mibeghda u ta’ wgigh
fil-qalb, hemmhekk nindunaw tassew ahna min ahna fid-dawl tal-Kelma ta’ Alla.

Ghalhekk ejjew ilkoll kemm ahna llum nitolbu bl-intercessjoni tal-Battista, li huwa 1-Patrun
mhux biss tar-rahal taghkom imma wkoll ta’ kull familja, ta’ kull relazzjoni ta’ fedelta, ta’ kull
relazzjoni li tibga’. Nitolbuh l-ewwel nett ghalina, ghall-familji taghna, imma wkoll ghal
hafna familji ohra illi tkissru, mhux tort taghhom, mhux ghax huma hziena, imma minhabba
I-mod ta’ kif graw il-grajjiet, kif zvolgiet ruhha l-istorja. Minghajr ma nikkundannaw jew
niggudikaw lil hadd, ejjew nitolbu biex ilkoll kemm ahna, bid-dawl li taghtina 1-Kelma li
nisimghu, bid-dawl li jaghtina Gesu, ikollna dan l-ispirtu ta’ umilta li jZzommna saqajna mal-
art fir-relazzjonijiet ta’ bejnietna.



